
თბილისი 2016  



შესავალი 
 

საზღვაო შემთხვევების/ინციდენტების მოკვლევის მიზანია მისი თანმდევი გარემოებების 
ყოველმხრივი შესწავლა, გამომწვევი მიზეზების დადგენა, მასში მონაწილე პირთა ქმედებების 
შეფასება და შემდგომში მსგავსი შემთხვევების/ინციდენტების თავიდან აცილების მიზნით 
პრევენციული ღონისძიებების შემუშავება.  

მოკვლევის მიზანი არ არის ვინმეს ბრალეულობის წილის ან პასუხისმგებლობის დადგენა.  
 
 

1. ზოგადი მიმოხილვა და ფაქტობრივი ინფორმაცია 
 
05.01.2016 წლის 14სთ და 16წთ გემი - „KARAHASANOGLU BALIKCILIK „ 

გავიდა ფოთის ნავსადგურიდან. დღის განმავლობაში და 06.01.2016 წ. დილამდე შავი 
ზღვის ფოთის აკვატორიაში და მის მიმდებარე სანაპირო ზოლში თევზსაჭერი  გემით  
ხორციელდებოდა თევზჭერა. 
 ღამით თევზაობის პროცესში გემი  - „KARAHASANOGLU BALIKCILIK„  შევიდა 
შპს „შავი ზღვის აკვაკულტურების კომპანია“-ს კუთვნილი თევზის მოშენების 
გალიების განთავსების ზონაში, რის შედეგადაც ქისა ბადე შემოეხვია თევზსაჭერ 
გალიებს და სამაგრ ღუზებს, რითაც დააზიანა ისინი.  შემოხვეული ბადის 
მნიშვნელოვანი ნაწილი გემის ეკიპაჟის მიერ ვერ იქნა მოცილებული და დარჩა 
ინციდენტის ადგილზე. 
 მომხდარი ინციდენტის შესახებ გემის კაპიტანს შეტყობინება ფოთის 
ნავსადგურის სახელმწიფო ზედამხედველობისა და კონტროლის სამსახურისთვის არ 
გადაუცია.  

ინციდენტის დადგომის ფაქტი  შპს „შავი ზღვის აკვაკულტურების კომპანია“-მ 
აღმოაჩინა დილით 06.01.2016წ, რის შემდეგაც შეატყობინა   ფოთის ნავსადგურის 
სახელმწიფო ზედამხედველობისა და კონტროლის სამსახურს. 

 
მოკვლევის ბიუროში ინციდენტზე შეტყობინება შემოვიდა შპს „შავი ზღვის 

აკვაკულტურების კომპანია“-ს ხელმძღვანელისაგან  22.01.2016 წელს. 
 

მოკვლევა დაიწყო  - 22.01.2016წ 
მოკვლევა დასრულდა  - 15.03.2016წ 

2. გემის მონაცემები 
 
 

გემის დასახელება - „KARAHASANOGLU BALIKCILIK„ 
   
დროშის სახელმწიფო - საქართველო - დროებითი 
 
გემის წინა დროშის სახელმწიფო - თურქეთი 
 
გემთმფლობელი - „KARAHASANOGLU BALIKCILIK GIDA SANAYI VETICARET 
LIMITED SIRKETI”  
 
გემის ტიპი - თევზსაჭერი 
 
ამოსაცნობი ნიშანი  -    4l MB2 
 
აშენების თარიღი  - 2006წ 
 
რეგისტრაციის ნომერი - C-00862 
 
რეგისტრაციის თარიღი - 26.11.2015წ 
 
მოქმედების ვადა - 26.05.2016წ 
 
გაცემის ადგილი - ბათუმი 
 
მიწერის ნავსადგური - ფოთი 
 

2.1.  ეკიპაჟის  მონაცემები 
 

გემის კაპიტანი - 51 წლის - მოქალაქეობა თურქეთი 
ეკიპაჟის რაოდენობა - 28 
მოქალაქეობა - თურქეთი - 27, საქართველო - 1 
გემის კაპიტანის თურქული კომპენეტციის სერთიფიკატის ნომერი  - G 11626 
სერტიფიკატის გაცემის თარიღი  - 15.02.2012წ 
მოქმედების ვადა - 31.12.2016წ 
კომპენეტციის სერტიფიკატის ქართული აღიარების დოკუმენტი არ გააჩნდა 

 2.2. მარშრუტის დეტალები 
 

გემის დანიშნული მარშრუტი იყო „ფოთი“-ს ნავსადგურის აკვატორია და მის 
მიმდებარე სანაპირო ზოლი.    
 სტატუსი - თევზჭერა. 
 
 

2.3. ინფორმაცია საზღვაო ინციდენტის/შემთხვევის შესახებ 
  

ინციდენტის/შემთხვევის ტიპი  -   ინციდენტი  
ინციდენტის თარიღი და დრო  - 06.01.2016წ 01:00:08 სთ-დან 03:26:18 სთ-ის 
ჩათვლით. 
 ინციდენტის კოორდინატები: 

φ=42˚ 6,700΄Ν  
 λ=041˚ 37.460’Ε             
 φ=42˚ 5,970΄Ν  
 λ=041˚37.200’Ε               
φ=42˚ 4,730΄Ν   
λ=041˚38.920’ Ε               
φ=42˚ 5, 350΄Ν   
λ=041˚39.650’ Ε                

 
3. ანალიზი 

აღნიშნული ინციდენტის  გამოწვევის მიზეზ-გარემოებების მოკვლევისას 
გამოყენებულ იქნა: 

- „საქართველოს საზღვაო კოდექსი“ 
-  „საქართველოს კანონი მეთევზე-მეზღვაურთა განათლებისა და 

სერტიფიცირების შესახებ“ 
- „საქართველოს კანონი მეზღვაურთა განათლებისა და სერტიფიცირების 

შესახებ“  
- „საზღვაო ინციდენტების/შემთხვევების სამსახურებრივი მოკვლევის 

წესი“ 
-  „ნავსადგურის წესები“  
- "ნავსადგურისა და მის მიმდებარე წყლებში თევზჭერის აკრძალვის წესი" 

- „თევზსაჭერი გემის ეკიპაჟისა და პერსონალის წევრთა სერტიფიკატების 
ნუსხისა და ამ სერტიფიკატების გასაცემად აუცილებელი მოთხოვნები“ 

- შპს „შავი ზღვის აკვაკულტურების კომპანია“-ს დირექტორის 2016 წლის 08  
იანვრის განცხადება - შეტყობინება ინციდენტზე #02/16 საზღვაო 
ტრანსპორტის სააგენტოს დირექტორის მიმართ; 

- შპს „შავი ზღვის აკვაკულტურების კომპანია“-ს დირექტორის 2016 წლის 13  
იანვრის განცხადება #10/16 საზღვაო ტრანსპორტის სააგენტოს 
დირექტორის მიმართ; 

- ფოთის ნავსადგურის სახელმწიფო ზედამხედველობისა და კონტროლის 
სამსახურის უფროსის წერილი #08/02/6 შპს „შავი ზღვის აკვაკულტურების 
კომპანია“-ს დირექტორის მიმართ; 

- შპს „შავი ზღვის აკვაკულტურების კომპანია“-ს დირექტორის 2016 წლის 22  
იანვრის # 14/16 წერილი ეკონომიკისა და მდგრადი განვითარების 
სამინისტროს სამოქალაქო ავიაციისა და საზღვაო ტრანსპორტის 
სფეროებში მომხდარი სატრანსპორტო შემთხვევებისა და ინციდენტების 
მოკვლევის ბიუროს უფროსის მიმართ; 

- სსიპ საზღვაო ტრანსპორტის სააგენტოს დირექტორის  წერილი # 08/348 
16.02.2016წ თევზსაჭერი გემით - „KARAHASANOGLU BALIKCILIK„ ფოთის 
აკვატორიაში და მის მიმდებარე სანაპირო ზოლში გადაადგილების 
ტრაექტორიის ამსახველი სქემები და CD დისკი; 

- თევზის მოსაშენებელი გალიების და სისტემაზე განთავსებულ 
გამაფრთხილებელი ციმციმების სქემა;  

- სსიპ საქართველოს სახელმწიფო ჰიდროგრაფიული სამსახურის მიერ 
06.11.2015 წელს გამოქვეყნებული შეტყობინება № CIRCULAR/04/16 და 
„მეზღვაურთა უწყებანი“ გამოშვება №12 დეკემბერი 2015წ. “ფოთის 
სანაპირო ზოლში, მალთაყვის ტრავერსზე მოცემულ კოორდინატებში 
საზღვაო ფერმის განთავსების და ნაოსნობის აკრძალვის თაობაზე; 

- სსიპ საზღვაო ტრანსპორტის სააგენტოს გემების რეგისტრაციისა და 
დროშის კონტროლის დეპარტამენტიდან 2016 წლის 02 მარტს მიღებული 
წერილი № 04.496  

-  2015 წლის 10 ნოემბერს ფოთის ნავსადგურის სახელმწიფო 
ზედამხედველობისა და კონტროლის სამსახურის უფროსის მიერ 
გადაგზავნილი დოკუმენტაცია ლიცენზიანტების მიმართ, ნაოსნობისათვის 
აკრძალული რაიონის გამოცხადების შესახებ  

- მონაცემები გემზე, მონაცემები გემის კაპიტანზე და ეკიპაჟზე 

ზემოაღნიშნული კანონების, წესების და წარმოდგენილი დოკუმენტაციის 
გაანალიზებამ გვიჩვენა, რომ  საქართველოს გარემოსა და ბუნებრივი რესურსების 
დაცვის სამინისტროს 2015 წლის 22 ოქტომბრის # 7638 წერილის საფუძველზე და 
სსიპ საქართველოს სახელმწიფო ჰიდროგრაფიულ სამსახურთან შეთანხმებით 
ფოთის სანაპირო ზოლში მალთაყვის ტრავერსზე განთავსდა საზღვაო ფერმა. 

საქართველოს ეკონომიკისა და მდგრადი განვითარების სამინისტროს სსიპ 
„სახელმწიფო ჰიდროგრაფიული სამსახური“-ს მიერ 06.11.2015 წელს გამოცემული 
ცირკულარით  (# CIRCULAR 04/16) შპს „შავი ზღვის აკვაკულტურების კომპანია“-ს 
კუთვნილი თევზის მოშენების გალიების განთავსების ზონა გამოცხადებული იყო 
ნაოსნობისათვის აკრძალულ ზონად და მოცემულ რაიონში ნაოსნობა აიკრძალა 
გარდა მომსახურე პერსონალის მცურავი საშუალებებისა. ასევე საზღვაო  რუკაზე № 
GE103  დატანილ იქნა შემდეგი კორექტირებული მონაცემები: 

1. φ=42˚ 6,700΄Ν  
 λ=041˚ 37.460’Ε            ნაპირიდან 3850მ. 

2.  φ=42˚ 5,970΄Ν  
 λ=041˚37.200’Ε              ნაპირიდან 4850მ. 

3. φ=42˚ 4,730΄Ν   
λ=041˚38.920’ Ε              ნაპირიდან  4100მ.        

4. φ=42˚ 5, 350΄Ν   
λ=041˚39.650’ Ε               ნაპირიდან 2650მ. 

ზემოაღნიშნული ცვლილებების ოპერატიულად გავრცელების მიზნით, 
ფოთის ნავსადგურის სახელმწიფო ზედამხედველობისა და კონტროლის სამსახურის 
მიერ 10.11.2015წელს მოხდა მოცემული კოორდინატებით აკრძალული ზონის დატანა 
საზღვაო ნავიგაციურ რუკაზე № 3313 და სკანირებული ასლის გადაგზავნა  
თევზჭერით დაკავებული ყველა ლიცენზიანტი კომპანიისა და ფოთის ნავსადგურში 
მოქმედი ყველა სააგენტოსთვის.  

როგორც ფოთის პორტში არსებული გემების მოძრაობის მომსახურების (VTS) 
სამსახურიდან მიღებულმა ამონაწერების გაშიფვრამ გვიჩვენა, თევზსაჭერი გემით  - 
„KARAHASANOGLU BALIKCILIK„ მომხდარ ინციდენტს ადგილი ქონდა 06.01.2016 
წლის  01:00:08 სთ-დან 03:26:18 სთ-ის ჩათვლით.  

4. მოკვლევის დროს გამოვლენილი ნაკლოვანებები 

შენიშვნა 1. დროის იგივე პერიოდში (06.01.2016 წლის  01:00:08 სთ-დან 03:26:18 
სთ-ის ჩათვლით)  უშუალოდ შპს „შავი ზღვის აკვაკულტურების კომპანია“-ს 
კუთვნილი თევზის მოშენების გალიების განთავსების ნაოსნობისათვის აკრძალულ 
ზონაში თევზსაჭერი გემი  - „KARAHASANOGLU BALIKCILIK„-ის გარდა  თევზჭერით 
სამუშაოებში ჩართული იყო სხვა 15 გემიც, რომელთაგანაც სსიპ საზღვაო 
ტრანსპორტის სააგენტოს გემების რეგისტრაციისა და დროშის კონტროლის 
დეპარტამენტის მიერ წარმოდგენილი მონაცემებით, საქართველოს გემების 
სახელმწიფო რეესტრში რეგისტრირებული მოქმედი თევზსაჭერი გემების სიაში 
ირიცხებოდა  შემდეგი გემები: 

KARAHASANOGLU BALIKCILIK 

ERGUN KARDESLER BALIKCILIK 

KOROGLU BALIKCILIK 

AVCI RECEBINA-3 

AZMI REIS 

SURSAN-1 

BASOGLU BALIKCILIK-1 

HACI KIBAR 

ხოლო შემდეგი გემები:   

             AVCI RECEBINA - 1 

AZMI REIS – 1 

BASOGLU BALIKCILIK-2 

KIBAR – 2 

KARAHASANOGLU BALIKCILIK – 2 

AKERKO 

271069001 

TRABZON SU URUNLERIT 

საქართველოს გემების სახელმწიფო რეესტრში არ ირიცხებოდა და იყო 
თურქული დროშის ქვეშ. 

შენიშვნა 2.  
„საქართველოს კანონი მეთევზე-მეზღვაურთა განათლებისა და სერტიფიცირების 
შესახებ“-ს მოქმედება ვრცელდება ყველა პირზე რომლებიც დასაქმებულნი არიან 
საქართველოს დროშით მცურავ გემზე. 
 მუხლი 3. ა) მოთხოვნის შესაბამისად საზღვაო ტრანსპორტის სააგენტოს ფუნქციებია 
კომპეტენციისა თუ სხვა  სერტიფიკატების გაცემა ან/ და დადასტურება. რაც მის 
მფლობელს ანიჭებს უფლებას იმსახუროს შესაბამის თანამდებობაზე და შეასრულოს 
პასუხისმგებლობის ამ დონისათვის გათვალისწინებული ფუნქციები. 
 
მუხლი 14. გემთმფლობელის პასუხისმგებლობა 

1.შესაბამისი კომპეტენციის სერტიფიკატის ან სხვა სერტიფიკატის არმქონე მეთევზე-
მეზღვაურის სამუშაოდ დაქირავება იწვევს გემთმფლობელის ადმინისტრაციულ 
პასუხისმგებლობას „მეზღვაურთა განათლებისა და სერტიფიცირების შესახებ“ 
საქართველოს კანონის 66-ემუხლის შესაბამისად. 

- „თევზსაჭერი გემის ეკიპაჟისა და პერსონალის წევრთა სერტიფიკატების ნუსხისა 
და ამ სერტიფიკატების გასაცემად აუცილებელი მოთხოვნები“-ს 
მუხლი 5. დადასტურების სერტიფიკატი  
1. სააგენტო უფლებამოსილია გასცეს დადასტურების სერტიფიკატი სხვა ქვეყნის 
უფლებამოსილი ორგანოს მიერ გაცემულ მეთევზე-მეზღვაურის კომპეტენციის 
სერტიფიკატზე. 
 2. დადასტურების სერტიფიკატის მისაღებად უცხო ქვეყნის მოქალაქეები უნდა 
გაეცნონ ამ პუნქტით განსაზღვრულ საქართველოს საზღვაო კანონმდებლობას: 
 ა) საქართველოს საზღვაო კოდექსი;  
ბ) „მეზღვაურთა განათლებისა და სერტიფიცირების შესახებ“ საქართველოს კანონი. 
3. ამ მუხლის მე-2 პუნქტით განსაზღვრული საზღვაო კანონმდებლობის გაცნობას 

მეთევზე-მეზღვაური ადასტურებს სააგენტოს მიერ შემუშავებულ და აღრიცხულ 
ფორმაზე ხელმოწერით.  
 

შენიშვნა 3. 
 "ნავსადგურისა და მის მიმდებარე წყლებში თევზჭერის აკრძალვის წესი"-ს  
მუხლი 4. ნავსადგურის შიდა აკვატორიაში, ნავსადგურის  შესასვლელ არხში, 
ფარვატერზე, გემების ღუზაზე დგომისა და ინტენსიური მოძრაობის ადგილებში 
ცოცხალი რესურსების რეწვის, სათხეველის და სხვა სახის ბადის გამართვას, აგრეთვე 
ნავმისადგომებიდან ანკესით ან სხვა საშუალებებით თევზჭერა იკრძალება:  

 ე) ზღვაოსნობის სახელმძღვანელოებსა და მეზღვაურთა უწყებებში                                                   
განცხადებულ რაიონებში, რომელიც აღნიშნულია შესწორებულ სანავიგაციო 
რუკებზე ან შეტყობინებით გამოცხადებულ კოორდინატებში; 
ვ) აკრძალულ უბანზე. 
 
შენიშვნა 4.   
„ნავსადგურის წესები“-ს დანართი №11-ს შესაბამისად ოფიციალურად 
განსაზღვრულია ფოთის ნავსადგურის მხოლდ 15 ნავმისადგომი, რომლებიც 
განლაგებულია  ნავსადგურის დაცული (სარეჟიმო) ნაწილის სამხრეთ და დასავლეთ 
მოლის, გენერალური ტვირთის სატვირთო რაიონებში და ჩრდილოეთიდან შპს 
„ფოთის გემთსაშენი“ქარხნის და სხვა საწარმოების ტერიტორიისაგან გამოყოფილია 
კედლით.  
 ადგილზე შემოწმებისას ასევე გამოვლინდა შემდეგი: 

- ზემოაღნიშნული, თევზჭერით სამუშაოებში ჩართული გემები და სხვა 
მცურავი საშუალებები ფაქტიურად განლაგებულნი არიან შპს „ფოთის 
გემთსაშენი“ქარხნის ეგრეთწოდებულ ნავმისადგომების ტერიტორიაზე;   

- აღნიშნულ ტერიტორიაზე მცურავი საშუალებები განლაგებულია 
მოუწესრიგებლად და ერთმანეთთან მიჯრით; 

- ტერიტორიაზე დარღვეულია სანიტარული ნორმები; 
- არ არსებობს ბადეების გარეცხვისა და გაშრობისათვის გამოყოფილი 

ადგილი. 
- არ წარმოებს მცურავი საშუალებების შემოსვლის, გასვლის და დგომის 

აღრიცხვა.  
შენიშვნა 5.   
„საქართველოს საზღვაო კოდექსი“  
მუხლი 14  
1. გემთმფლობელად იწოდება ფიზიკური ან იურიდიული პირი, რომელიც განაგებს 
გემს, განურჩევლად იმისა, გემის მესაკუთრეა, თუ სარგებლობს ამ გემით სხვა 
რომელიმე კანონიერ საფუძველზე. 
 
4.გემთმფლობელი ვალდებულია უზრუნველყოს:  

ა) გემის ზღვაოსნობაუნარიანობა და ნაოსნობის უსაფრთხოება; 
ზ) საქართველოს კანონმდებლობითა და საერთაშორისო სამართლის 
ნორმებით დაკისრებულ სხვა ვალდებულებათა შესრულება. 
 

შენიშვნა 6.   
საქართველოს ტერიტორიულ ზღვაში და ყველა საზღვაო ნავსადგურში გემების 
მოძრაობის სისტემის ფუნქციონირებისა და კონტროლის წესების საერთაშორისო 
კონვენციის მოთხოვნათა შესაბამისად შესრულების შემთხვევაში მსგავსი 
ინციდენტის მოხდენის რისკი მინიმუმამდე იქნებოდა დაყვანილი. 

5. დასკვნა 
 

1. 2016 წლის 06 იანვარს, ფოთის საზღვაო პორტის აკვატორიის მიმდებარედ 
განთავსებულ შპს „შავი ზღვის აკვაკულტურების კომპანია“-ს კუთვნილი 
თევზის მოშენების გალიების  ზონაში მომხდარი  ინციდენტი (თევზსაჭერი 
გემი „KARAHASANOGLU  BALIKCILIK“- ამოსაცნობი ნიშანი - 4l MB2, რეგისტრაციის 
ნომერი - C-00862-ის  მიერ, გემის ქისა ბადით თევზსაშენი გალიების და 
სამაგრი ღუზების დაზიანება)  „საზღვაო ინციდენტების/შემთხვევების 
სამსახურებრივი მოკვლევის წესი“-ს დანართი 1 (საზღვაო ინციდენტების/ 
შემთხვევების კატეგორიათა ცხრილი)-ს შესაბამისად კლასიფიცირდება, 
როგორც   ინციდენტი - შეხება Contact (CT) 

2. ინციდენტის დადგომა განაპირობა თევზსაჭერი გემი 
„KARAHASANOGLU BALIKCILIK“ - ამოსაცნობი ნიშანი-4l MB2, რეგისტრაციის 
ნომერი-C-00862-ის მიერ "ნავსადგურისა და მის მიმდებარე წყლებში 
თევზჭერის აკრძალვის წესი"- ს მუხლი 4. ე) და ვ) პუნქტების მოთხოვნების 
შეუსრულებლობამ, რაც თავისთავად გამოწვეულ იქნა მოკვლევის ანგარიშში 
მითითებული კანონებისა და წესების მოთხოვნების შეუსრულებლობით. 

 

6. უსაფრთხოების რეკომენდაციები 
  

1. მოცემული ინციდენტის მოკვლევის ანგარიში ნაოსნობის უსაფრთხოების 
დონის გაუმჯობესების, ასევე მომავალში მსგავსი  ინციდენტების 
აღმოფხვრისა და პრევენციის მიზნით შემდგომი რეაგირებისათვის 
დაეგზავნოს:  
ა) სსიპ საზღვაო ტრანსპორტის სააგენტოს;  
ბ ) გემთმფლობელს;  
გ) შპს „შავი ზღვის აკვაკულტურების კომპანია“-ს  
დ)სსიპ საზღვაო ტრანსპორტის სააგენტოს მეშვეობით ბათუმის, ფოთის, 
ყულევის,  ნავსადგურების სახელმწიფო ზედამხედველობისა და კონტროლის 
სამსახურის ხელმძღვანელებს;  
ე) სსიპ საქართველოს სახელმწიფო ჰიდროგრაფიულ სამსახურს; 
 

2. მოცემული ინციდენტის მოკვლევის ანგარიშის მიმღებმა სამსახურების 
ხელმძღვანელებმა  უზრუნველყონ:  
ა) მოცემული ინციდენტის ანგარიშის დეტალური განხილვა მათ 
დაქვემდებარებაში არსებული შესაბამისი სამსახურების პირად 
შემადგენლობასთან; 
ბ) ნავსადგურების სახელმწიფო ზედამხედველობისა და კონტროლის 
სამსახურის ხელმზღვანელებმა, ნავსადგურებში გემის შესვლის, დგომის, 
ნავსადგურიდან გემის გასვლისა და ნავსადგურის შიდა აკვატორიაში 

                დანართი 1 

თ ევზის მოშენების გალ იები 

გემების მოძრაობის ამონაწერი                                                               დანართი 2 

Chart Window - 1 : 30,000 - NUp                            01:08:43  06.01.2016 

                                            გემების მოძრაობის ამონაწერი                                                               დანართი 3 

 Chart Window - 1 : 30,000 - NUp                          01:23:50   06.01.2016                           

                                                                             გემების მოძრაობის ამონაწერი                                                               დანართი 4 

             Chart Window - 1 : 20,000 - NUp                        02:34:04   06.01.2016                                                   

